COMUNICÁU ASOCIACIÓN DE TRABAYADORES DE LA NORMALIZACIÓN 
LLINGÜÍSTICA 


Va casi pa ocho años desque s’abrieron los primeros servicios de normalización nos conceyos d’Asturies. Años nos que dende l’Asociación de Trabayadores de la Normalización Llingüística trabayamos por buscar soluciones a la inestabilidá llaboral y a la temporalidá de dellos SNL, presentando propuestes a la Dirección Xeneral de Política Llingüística pa iguar esta situación. La respuesta nestos últimos años foi la d’ignorales y nun dar soluciones a los problemes que venimos denunciando.


Esti mes, el Conceyu Mieres volvió pesllar el Serviciu de Normalización esperando la llegada de la financiación del 2011 que la Conseyería supuestamente va dar. Nun entendemos cómo unos Conceyos, contando cola mesma financiación, caltienen el SNL abiertu tol añu mientres que’l de Mieres sufre añu tres añu la desconsideración, dexadez y falta de compromisu de los/les responsables municipales y, al empar, del  Principáu d'Asturies.


La Dirección Xeneral de Política Llingüística tien de garantizar que los SNL puedan desenvolver el so trabayu nunes condiciones estables y dignes. El métodu pol que se financien estos servicios ye claramente insuficiente y nengún añu garantizó la continuidá de tolos SNL y eso ye demostrable, basta con mirar pa lo que vien pasando munches veces nel Conceyu Mieres y n’otros.


Nun somos a entender cómo ye posible que la Dirección Xeneral de Política Llingüística conceda subvenciones pa los SNL y nun garantice’l so funcionamientu l’añu enteru y nin siquiera lleve un control de cuála ye la política lllingüística que se desenvuelve nesi Conceyu.


El pieslle del SNL de Mieres tien un problema añadíu y ye que nestos meses los SNL desenvuelven y diseñen toles campañes empobinaes a la normalización del asturianu. ¿Quién va desenvolver esi trabayu?, ¿hasta cuándo va tar peslláu?, ¿qué va pasar coles perres que yá públicamente nel BOPA se sabe tán destinaes a cubrir estes campañes?, ¿cómo va xustificales un conceyu que tien zarráu’l serviciu encargáu de facelo?

Los conceyos tienen una responsabilidá evidente nel pieslle del SNL, pero la Conseyería, que ye la que financia’l SNL, tien una responsabilidá mayor, por ser l'organismu que xestiona esti dineru públicu y que tien el deber de controlar el so gastu y evitar la so malversión.

Ye vergonzoso que nel mes de setiembre pieslle un SNL, porque se ta interrumpiendo’l trabayu pola normalización y dignificación de la llingua asturiana, pero más vergonzoso ye que la Dirección Xeneral de Política Llingüística nun dea soluciones, cuando de continuo pretenden vendenos el so apueste pola normalización.


Dende l’ATNL tenemos un conceptu diferente de normalización al de la DXPL, pa nós la normalización ye’l mediu pel que consiguir un fin, la dignificación del idioma d’Asturies; pa la Dirección Xeneral de Política Llingüística paez ser que, en cambiu,  la normalización consiste en xestionar perres públiques ensin control nengún sobre la so inversión efectiva nesta mesma xera.

COMUNICAO ASOCIACIÓN DE TRABAYADORES DA NORMALIZACIÓN 
LLINGÜíSTICA 


Xa vei casi pa oito anos desque abriron os primeiros servicios de normalización nos conceyos d’Asturias. Anos nos que dende el Asociación de Trabayadores da Normalización Llingüística trabayamos por buscar solucióis á inestabilidá llaboral y á temporalidá dos SNL, presentando propostas á Dirección Xeneral de Política Llingüística pa mudar esta situación. A resposta nestos últimos anos foi a d’ignorallas y nun dar solucióis a os problemas que vimos denunciando.


Este mes, el Conceyo de Mieres volvéu pechar el Servicio de Normalización esperando á chegada da financiación del 2011 qu’a Conseyería supostamente vei dar. Nun entendemos cómo us Conceyos, contando coa mesma financiación aguantan el SNL aberto todo el ano, mentres qu’el de Mieres sufre un ano sí y outro tamén a desconsideración, dexadez y falta de compromiso dos/as responsables municipales y, al tempo, del  Principao d'Asturias.


A Dirección Xeneral de Política Llingüística ten que garantizar qu’os SNL podan fer el sou trabayo núas condicióis estables y axeitadas. El método pol que se financian estos servicios vese ás claras que nun é abondo y ningún ano garantizóu a continuidá de todos os SNL. Esto é demostrable, chega con mirar pal que vén pasando muitas veces nel Conceyo de Mieres y noutros.


Nun somos quén a entender cómo é posible qu’a Dirección Xeneral de Política Llingüística día subvenciones pa os SNL y nun garantice el sou funcionamento el ano entero y nin sequera lleve un control de cuál é a política llingüística que se fai nese Conceyo.


El peche del SNL de Mieres ten un problema amecido y é que nestos meses os SNL desenvolven y diseñan todas as campañes dirixidas á normalización del asturiano. ¿Quén vei fer ese trabayo?, ¿hasta cóndo vei tar pechao?. ¿Qué vei pasar cos cuartos que xa públicamente nel BOPA sábese que tán destinaos a cubrir estas campañas?, ¿cómo vei xustificallas un conceyo que ten pechao el servicio encargao de fello?

Os conceyos tein úa responsabilidá evidente nel peche del SNL peró, a Conseyeiría, qu’é quen financia el SNL, ten úa responsabilidá mas grande, por ser el organismo que xestiona estos cuartos públicos y que ten el deber de controlar el sou gasto y evitar a súa malversación.

É vergonzoso que nel mes de setembre peche un SNL, porque se ta interrumpindo el trabayo por a normalización y dignificación da llingua asturiana, peró más vergonzoso é qu’a Dirección Xeneral de Política Llingüística nun día solucióis, condo de continuo queren vendernos que fain muito por a normalización.


Dende el ATNL temos un idea diferente de normalización á da DXPL. Pa nosoutros, a normalización é el medio por el que consiguir un fin: a dignificación del idioma d’Asturias; pá Dirección Xeneral de Política Llingüística parece ser qu’a normalización consiste en xestionar cuartos públicos sin control ningún sobre a súa inversión efectiva neste mismo llabor .

